
    Dɑbɑ –ɗə, Kəmɑni nɑkɑhɑy lu yu hɑmeɑy. Nɑhəlɑy ɑji 

yu nɑmpɑl yu xilogu. Nɑhəlɑy bɑrmeliɑ yu kuluɑy yu dî 

ngə ɑkul ɑ lɑy ngɑco. Kəmɑni muh ngə nɑhəlɑy wɑnɑy 

yu bədə yu kɑdoɑy yu kɑrgə ngə ɑkul duniɑ ngɑco. 

   Wute, Kəmɑni nɑhəlɑy hugwɑy yu ngərəm. Gɑ hugwɑy 

go, nɑtənə ɑl ɗə Adɑm. Ngərəm - go Adɑm nɑtə de ɑl 

ɗə Hɑwɑ. Dɑbɑ –ɗə, Hɑwɑ yu Adɑm yukul ɗə fəkəɑy, 

gəre nunguɑ gəɑdɑn jɑ. Sɑhɑ yuu –ɗə, dî ɑbi ɑkul ɑ 

duniɑ jɑ ɗə ngəndə gɑ yuu ro. Kərigə go ɑkul jɑ, kərmo 

go ɑkul jɑ, kənɑ go ɑkul jɑ, kɑjuwɑ ngə yen ɑkul jɑ. 

Dinɗə, duniɑ ɑi njɑrnɑ. Gɑ migəw yu kərgəɑy yəhəm 

welə wɑnɑy yu welə bədə muh. 

    Aidə gɑ wute, Kəmɑni nɑhəlɑy cuwi hə jənene co ɑ 

ngun ɗə “njɑrnɑ” yuu ngə yəcenə gɑ Aiden. Gɑ nɑtɑ l 

wɑnɑy ngə gəɑmunə ngwə, ngəlɑ ɑ yəl go həmnî ro go 

ngəlɑ. Wɑnɑy ɑlli ngɑco nɑhəyu ɑ lɑy. Gɑ Kəmɑni nɑtɑ l 

hugwɑy ngun ɗə jənene hə Aiden.  

    Wute, bohù ɗə jənene yuu, wɑnɑy kixi ci ɑkul ɑ lɑy : 

kəte həɑn go wɑnɑy hə yelnî njɑrnɑ, ɑtɑw go wɑnɑy hə 

fiyɑnənî fɑrgə ɗə dî ngəlɑ yu dî ɑ bi. 

    Kəmɑni nɑunə Hɑwɑ yu Adɑm isən gɑ ɑcedɑn gɑ : 

« Bɑlɑ wɑnɑy hə fiyɑnənî fɑrgə ɗə dî ngəlɑ yu ɑ bi ngwə, 

wɑnɑy ngəde ngə ɑkul ɑ jənene ngɑco gəgɑ gəhəmnɑw. 

Gəre welə wɑnɑy hə fiyɑnənî fɑrgə ɗə dî ngəlɑ yu ɑ bi - 

gəhəmnɑw jɑ. Məni ngwə, wɑnɑy yuu, ɑji ngə 

gɑhəmnɑw ngwə, gəmɑtənɑw təgɑb. » 

    Gəre yəm ci –ɗə, Iblisi nɑu gə Hɑwɑ ɗə kɑrɑmɑ hə 

hɑllə gɑ ɑcedə gɑ : « Ngun ɗə wɑnɑy ngə ɑkul ɑ ngun ɗə 

jənene yuu, kəte gudo Hâw ɑce gəgɑ gəhəmnɑw jɑ ro, 

nɑcegə ɗə kâni à ? »  

    Gɑ ngərəm dəce : « Nɑkəgə wɑnɑy kəte ngə ɑkul ɑ 

bohù ɗə cuwi hə jənene ngə Kəmɑni. Ace yɑhəm ngwə, 

yəmɑtə gɑ yəhəm jɑ ngwə, welə wɑnɑy ngəde hə jənene 

ngɑco, yəgɑ yəhəm. » 

                                                               Gɑ hɑllə ɑcegə  

                                                               ngərəm - gɑ :  

                                                              « Gəmɑtənɑw jɑ  

                                                              ɗə ngənde. Gəre  

                                                              Hâw ɑhən ɗə  

                                                               sɑhɑ ngə  

                                                              gɑhəmnɑw 

ngwə, yəl ɑgûɑy nəcəyuxi ngwə, gəjinɑw ɑi Hâw ɗəgə 

gəkəynɑw dî ngəlɑ yu ɑ bi, gɑ yuu ro ngə nɑwɑgə ɑgûɑy 

həmnî həɑn. » 

    Wute ngərəm - dəce kâgu wɑnɑy - həmnî ro ngəlɑ. 

    Gɑ dɑfəju welə ɑn dɑhəm. 

Hugwɑy ɑdə ɑkul ɑ kəlɑ həɑdə gɑ dɑunə, dân co, nɑhəm.  

Aidə gɑ ngu -  

-ɗə yəl ɑdɑn  

nɑcəyuxi gɑ  

nâsku ɑdɑn 

nɑji bɑlɑ ɑro.  

Gɑ dədɑn yu  

Kəmɑni go  

yɑfɑji.  

    Yɑkəy ɗə dədɑn fəkəɑy gɑ yəgəy kâlu hə wɑnɑy gɑ 

yɑxə ɑ gə mâdəgɑy -ɗə yɑhəlɑgərixi.  

    Gɑ wute Adɑm  

yu ngərəm ɑnə  

yɑtəmɑxi ɑ cobɑy  

ɗə bɑhɑ Kəmɑni.  

Gəre Kəmɑni nɑfegə  

Adɑm gɑ ɑcenə gɑ :  

« Gukul ɑ xî? »  

     Adɑm ɑce :  

« Wɑhəngə kogə ɗəɑgû ɑ ngun ɗə jənene -ɗə, wukul ɗə 

fəkə gɑ wɑhəgujən gɑ wɑtəmɑxi. »   

    Kəmɑni ɑcenə gɑ : « Wəni ɑcegû gɑ nɑ fəkə ? Gɑhəm 

welə wɑnɑy ngə wuce ngə gəhəm jɑ ngəwà ? »  

    Adɑm ɑce : « Ngərəm ngə gɑuni ngə dɑuni welə 

wɑnɑy - gɑ wɑhəm » -ɗə  wute Kəmɑni ɑcegə ngərəm - 

gɑ : « Gəre yuu, gɑɑn məni ? » Gɑ ngərəm - dəce :  

« Hɑllə ngə nɑɑn ɑni cɑjɑdə gɑ wɑhəm. »  

          Wute, Kəmɑni  

      ɑcegə hɑllə gɑ :  

      « Dî ngə gɑɑn yuu,  

      wulɑw bərgɑ ɑgû ɑ  

      bohù ɗə kərgəɑy  

      ngɑco. Sɑhɑ bico,  

      nɑ gəhəm bərbər  

      muh ɑ duniɑ.  

Fɑrgə ɗə nɑ yu ngərəm - wu ɑ l dəbun ngwə, dûr ɑdə go 

nəbərji ku ɗəɑgû. » 

    ( Kɑdugur ngə  

Kəmɑni nɑtɑ gə  

Iblisi yuu, dɑ n muh  

mənnɑ hə həre ɑ  

ngun də kɑkɑdə  

ngə Kəmɑni ngə  

nəkəmu ɑmû ɗə  

wɑgɑli ngwə, dɑ n  

ɑhəgɑnu Lûgu ɑlunîmɑ ngə nəwuyxi ɑ gə ngərəm ɗəgə 

ɑwiyɑ ɗə Iblisi.) 

    Aidə gɑ  

ngərəm - go,  

Kəmɑni ɑcedə  

gɑ : « Wəɑn ɗə  

ngənəbu ɑgəm  

təbɑy. Gəwuy  

ngwə, gəhəmɑy  

ɑwɑl həɑn, gəre  

gəgɑ gəɑnində  

hugwɑy ɑgəm jɑ.  ɑ n go nə ə gəm. » 

              Gɑ Kəmɑni ɑcegə  

          Adɑm go gɑ : « Hərə  

          gɑhəmɑy mənnɑ ngə  

          ngərəm ɑgû gɑ  

          gɑhəm welə wɑnɑy  

          ngə wɑwɑgə ɑgû  

          həmnî ro, lu nəji bɑlɑ  

bərgɑ. Sɑhɑ bico kəmbu ngə gəhəm, səy gətɑ ɑ jəmgə 

ɑgû muh ɑ duniɑ. Yuu go, kəɗie ngwə, gəkwoxi ngun ɗə 

lu.  Wɑhəlɑygû ɗə bərbər, gɑ gəkwoxi ɗə bərbər ɗəy. » 

    Kuren, Kəmɑni nɑhəlɑy kɑjimu hə cûrugu hə kɑrgə  

gɑ nɑhəlɑgəridɑn. Kâlu hə wɑnɑy ngə Hɑwɑ yu Adɑm 

yɑhɑnə mɑ dəgɑy nɑgɑ nɑhəlɑgəridɑn jɑ, gɑ yuu ro. 

Kəmɑni nɑhəlɑ kɑrgə kɑlim fu ɗəgə ɑhəlɑgəridɑn.  

     Aidə gɑ wute, bigə yu kərmo co nɑu duniɑ hərbubu 

hə Adɑm. 

     ( Hɑl hə həlɑgərinî ɑngər ə ngə migəw ɗə kərmo hə 

kɑrgə yuu, dân fikər ngə Kəmɑni ɑcɑl, kɑmən ngə 

ɑkɑhɑy duniɑ -ɗə co. Wɑnə ngə Kəmɑni ɑhən ɗə migəw 

yəɑnində kərmɑy ɑnə ngwə, dədɑn muh ngə yəce yɑji 

Kəmɑni nəy ku ɗəɑdɑn. Aninɗənî tâgənî Kəmɑni dɑrɑjɑ 

yuu, Kəmɑni nəcenə gɑ “bigə”. Gɑ hərə bigə ɑmû ro, 

məmɑ ənɑw. Gəre migəw ngə Kəmɑni nɑhəlɑy - nduco 

ɑligəɑn. Gɑ yuu ro ngə ɑce ɑhəgɑnu lûgu kə e bɑlɑ bigə 

ngə nɑmɑtə ngwə, nəɑlumû ɑ ɑzɑbu ɑmû. ) 

Aidə gɑ wute, Kəmɑni nɑguwɑ Hɑwɑ yu Adɑm ɑ ngun ɗə 

jənene hə Aiden.  

    Gɑ nɑtɑ l məlɑ ygɑɑy ngə yəcedɑn gɑ cerubin ɑ dì  

ɗə cuwi, gɑ yəɑn ɑ lɑy gɑgɑr ə kɑxəgɑr cinjile ɗugo 

yəhəlɑgə wɑnɑy hə yelnî njɑrnɑ. 

   Hərə Adɑm nɑɑn dî bigəɑ ro muh ngə hɑllɑ -, migəw 

ngɑco məmɑtənɑw. Gəre yuu gudo, ɑ niyɑri hə Kəmɑni, 

kâgu co tɑmmɑ ɑkul. 

Niyari yuu, yajûgu a ngun ɗə Tawre 

ngə Ndâbi Musa na ay, 

gəre həndu -, ya ay ɗə həgwi. 

Niyari ngəde ngə yaan ɗə həgwi  

co akul : niyari hə Ndâbi Nuh. 

Gəcəlbû gəamu niyari ngaco ngwə, 

cəlbû ki abu Abənomi a Borno 

                        wəlla ki abu Xuwami a Forlami. 

